
---------------------------------------------------------------------------------------- 

Հիմք ընդունելով Կուտակային կենսաթոշակների մասին Հայաստանի Հանրապետության օրենքի 11-րդ հոդվածի 5-րդ մասը Հայաստանի Հանրապետության կառավարությունը ո ր ո շ ու մ    է.
1.  Պարտադիր կենսաթոշակային ֆոնդի փայի սկզբնական անվանական արժեքը սահմանել 1000 ՀՀ դրամ:
2.Սույն որոշումն ուժի մեջ է մտնում պաշտոնական հրապարակմանը հաջորդող 10-րդ օրը:
ՀՀ  ֆինանսների նախարար



Վաչե Գաբրիելյան
ՏԵՂԵԿԱՆՔ - ՀԻՄՆԱՎՈՐՈՒՄ

«ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԻ ՓԱՅԻ ՍԿԶԲՆԱԿԱՆ ԱՆՎԱՆԱԿԱՆ ԱՐԺԵՔԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ՎԵՐԱԲԵՐՅԱԼ

	               Իրավական ակտի հիմնավորումը

	1.
	Անհրաժեշտությունը

	
	Առաջարկվող իրավական ակտի ընդունումը ելնում է պարտադիր կենսաթոշակային ֆոնդերի փայերի սկզբնական անվանական արժեքի սահմանման անհրաժեշտությունից: «Պարտադիր կենսաթոշակային ֆոնդի փայի սկզբնական անվանական արժեքը սահմանելու մասին» ՀՀ կառավարության որոշման նախագծով (այսուհետ` Նախագիծ) կհաստատվի պարտադիր կենսաթոշակային ֆոնդերի փայերի այն արժեքը, որով նրանք կսկսեն իրենց գործունեությունը: Հետագայում` շուկայում ծավալվող գործունեության արդյունքում, կձևավորվի նաև, ամեն ֆոնդի համար առանձնահատուկ, փայի շուկայական արժեք:

	2.
	Ընթացիկ իրավիճակը և խնդիրները

	
	ՀՀ-ում բազմաստիճան կենսաթոշակային համակարգի ներդրման նպատակով Հայաստանի Հանրապետության կառավարության 2008-2012 թվականների գործունեության միջոցառումների ծրագրում նախատեսվել էր կենսաթոշակային բարեփոխումների իրականացում, որի արդյունքում 2008թ. ընդունվեց «ՀՀ կենսաթոշակային բարեփոխումների ծրագիրը և կենսաթոշակային բարեփոխումների իրականացումն ապահովող միջոցառումների ժամանակացույցը հաստատելու մասին» ՀՀ կառավարության N 1487-Ն որոշումը, այնուհետև արդեն 2010թ. դեկտեմբերին ՀՀ Ազգային ժողովի հավանությանն արժանացավ կենսաթոշակային բարեփոխումների օրենսդրական փաթեթը, որի մեջ ներառված էր նաև Կուտակային կենսաթոշակների մասին ՀՀ օրենքը (այսուհետ` Օրենք): Ընդհանուր կուտակային կենսաթոշակային համակարգի գործունեության ապահովման համար մշակվել է Օրենքի կիրարկումն ապահովող միջոցառումների ցանկ, որն էլ հաստատվել է ՀՀ վարչապետի սույն թվականի փետրվարի 16-ի N 113-Ա որոշմամբ: Ներկայիս դրությամբ պարտադիր և կամավոր կուտակային բաղադրիչների աշխատելու համար անհրաժեշտ ենթաօրենսդրական իրավական դաշտը բաց է: Սույն Նախագծը անհրաժեշտ է ՀՀ-ի պարտադիր կուտակային բաղադրիչի մասնակիցների ռեեստրավարման համակարգի մշակման համար: Համակրգի հստակության համար անհրաժեշտ է սահմանել պարտադիր կուտակային կենսաթոշակային ֆոնդերի փայերի սկզբնական անվանական արժեքը:

	3.
	Տվյալ բնագավառում իրականացվող քաղաքականությունը

	
	Կամավոր և պարտադիր կուտակային կենսաթոշակային բաղադրիչների  արդյունավետ և անխափան գործունեության համար անհրաժեշտ է ձևավորել համապատասխան ենթաօրենսդրական դաշտ: Այս նպատակից ելնելով աշխատանքներ են տարվում համապատասխան ակտերի մշակման և այդ գործը սահմանված ժամկետներում ավարտին հասցնելու ուղղությամբ: 

	4.
	Կարգավորման նպատակը և բնույթը

	
	Քանի որ ակտիվ աշխատանքներ են տարվում ՀՀ-ի պարտադիր կուտակային բաղադրիչի մասնակիցների ռեեստրավարման համակարգի մշակման ուղղությամբ, անհրաժեշտություն է առաջանում սահմանել կենսաթոշակային ֆոնդերի փայերի սկզբնական արժեքը: ՀՀ կառավարության կողմից սահմանվող պարտադիր կենսաթոշակային ֆոնդերի փայերի սկզբնական արժեքը սահմանվել է 1000 ՀՀ դրամ հետևյալ հիմնավորմամբ`

·  Քանի որ նվազագույն աշխատավարձի չափը 32500 դրամ է, դրանից 10% կամ 5% -ը կազմում է համապատասխանաբար 3250 և 1625,

· Ավելի փոքր սահմանելու դեպքում, բարձր աշխատավարձերի դեպքում փայերի քանակը կլինի շատ ավելի մեծ և հետագայում հնարավոր է անհարմարություններ առաջացնի ինչպես մարդկանց համար դրանք ընկալելու, այնպես էլ բնակչությանը տեղեկատվություն տրամադրելու առումով,

· Ծրագրային համակարգը թույլ է տալիս ստորակետից հետո չորս նիշի առկայություն, որը հնարավորություն է տալիս միավոր դրամի ճշտությամբ թողարկել նոր փայեր

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ֆինանսների նախարարության աշխատակազմի ֆինանսական շուկայի զարգացման վարչության կողմից` համագործակցելով Հայաստանի Կենտրոնական Դեպոզիտարիայի հետ:

	 6.
	Ակնկալվող արդյունքը

	
	Նախագծի ընդունման արդյունքում կսահմանվի պարտադիր կենսաթոշակային ֆոնդերի փայերի սկզբնական արժեքը, որի հիման վրա կենսաթոշակային ֆոնդերը  կսկսեն ծավալել իրենց գործունեությունը:


ՀՀ  ֆինանսների նախարար



Վաչե Գաբրիելյան
ՏԵՂԵԿԱՆՔ
«Պարտադիր ԿԵՆՍԱԹՈՇԱԿԱՅԻՆ ՖՈՆԴԻ ՓԱՅԻ ՍԿԶԲՆԱԿԱՆ ԱՆՎԱՆԱԿԱՆ ԱՐԺԵՔԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Պարտադիր կենսաթոշակային ֆոնդի փայի սկզբնական անվանական արժեքը սահմանելու մասին» ՀՀ կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ

«ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԻ ՓԱՅԻ ՍԿԶԲՆԱԿԱՆ ԱՆՎԱՆԱԿԱՆ ԱՐԺԵՔԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՌԱՎԱՐՄԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
«Պարտադիր կենսաթոշակային ֆոնդի փայի սկզբնական անվանական արժեքը սահմանելու մասին» ՀՀ կառավարության որոշման նախագծի ընդունումը Հայաստանի Հանրապետության պետական կառավարման կամ տեղական ինքնակառավարման մարմինների 2011 թվականի բյուջեներում ծախսերի և եկամուտների էական ավելացում կամ նվազում չի պահանջում:

ՀՀ  ֆինանսների նախարար



Վաչե Գաբրիելյան
ԱՄՓՈՓԱԹԵՐԹ

 «ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԻ ՓԱՅԻ ՍԿԶԲՆԱԿԱՆ ԱՆՎԱՆԱԿԱՆ ԱՐԺԵՔԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն

	1
	ՀՀ կենտրոնական բանկ  


	Դիտողություն և առաջարկություն չկա
	Ընդունվել է ի գիտություն

	2
	ՀՀ արդարադատության 
նախարարություն
	Դիտողություն և առաջարկություն չկա
	Ընդունվել է ի գիտություն


ՀՀ  ֆինանսների նախարար



Վաչե Գաբրիելյան
